SFS 2018:55



SFS 2018:55



1. ------IND- 2017 0284 S-- MT- ------ 20190508 --- --- FINAL


	Kodiċi tal-Istatuti Żvediż
	



Ordinanza
li temenda l-Ordinanza dwar il-Prodotti Kimiċi (Projbizzjonijiet ta’ Immaniġġjar, Importazzjoni u Esportazzjoni) (1998:944);SFS 2018:55
Ippubblikat
fit-13 ta’ Frar 2018


maħruġ fl-1 ta’ Frar 2018.
Rigward l-Ordinanza dwar il-Prodotti Kimiċi (Projbizzjonijiet ta’ Immaniġġjar, Importazzjoni u Esportazzjoni) (1998:944), il-Gvern jistabbilixxi[footnoteRef:2] l-ewwelnett li l-§§ 1 u 5 għandhom jaqraw kif stabbilit hawn taħt, u, it-tieni, li l-erba’ paragrafi ġodda li ġejjin stabbiliti hawn taħt – l-§§ 1a u § 4 (inkluż is-subintestatura preċedenti), l-§§ 4-4b – qed jiddaħħlu fl-Ordinanza. [2:  Ara d-Direttiva (UE) 2015/1535 tal-Parlament Ewropew u tal-Kunsill tad-9 ta’ Settembru 2015 li tistabbilixxi proċedura għall-għoti ta’ informazzjoni fil-qasam tar-regolamenti tekniċi u tar-regoli dwar is-servizzi tas-Soċjetà tal-Informatika.] 


§ 1[footnoteRef:3] Din l-Ordinanza tinkludi dispożizzjonijiet speċifiċi dwar il-projbizzjoni jew restrizzjonijiet oħrajn fuq l-immaniġġjar ta’  [3:  L-aħħar verżjoni tal-kliem 2016:829.] 

1. l-epossi ta’ żewġ komponenti li jinkludi l-bisfenol A jew il-bisfenol A digliċidil etere,
2. il-kadmju,
3. il-mikroplastiċi fil-prodotti kożmetiċi,
4. is-solventi kklorinati,
5. il-merkurju,
6. il-kadmju u l-merkurju fil-batteriji,
7. il-metalli tqal fl-imballaġġ,
8. il-munizzjon li fih iċ-ċomb,
9. id-deterġenti li jinkludu l-fosfati, u
10. ċerti prodotti kimiċi u oġġetti oħrajn li huma perikolużi għas-saħħa jew għall-ambjent.
Din l-Ordinanza ma tapplikax għall-prodotti kimiċi u l-organiżmi bijotekniċi rregolati mill-Att dwar l-Ikel (2006:804), l-Att (2006:805) dwar l-għalf u l-prodotti sekondarji tal-annimali jew l-Att dwar il-Prodotti Mediċinali (2015:315).

[bookmark: _GoBack]§ 1a Din l-Ordinanza tinħareġ permezz ta’
	il-Kapitolu 14, l-§ 8 tal-Kodiċi Ambjentali rigward l-§§ 2–3, 5–11, 11c–14 u 14b–20a,
	il-Kapitolu 15, l-§ 40 tal-Kodiċi Ambjentali rigward l-§ 4a, 
	il-Kapitolu 8, l-§ 11 tal Istrument tal-Gvern rigward l-§ 21, u
	il-Kapitolu 8, l-§ 7 tal-Istrument tal-Gvern rigward dispożizzjonijiet oħra.

Mikroplastiċi fil-prodotti kożmetiċi
§ 4[footnoteRef:4]  [4:  L 4 preċedenti ġie mħassar permezz ta’ 2009: 954.] 

F’dan il-paragrafu u fi §§ 4a u 4b it-terminu prodott kożmetiku jfisser: prodott kożmetiku skont it-tifsira tar-Regolament (KE) Nru 1223/2009 tal-Parlament Ewropew u tal-Kunsill dwar il-prodotti kożmetiċi, 
plastik: polimeru skont it-tifsira tal-Artikolu 3(5) tar-Regolament (KE) Nru 1907/2006 tal-Parlament Ewropew u tal-Kunsill tat-18 ta’ Diċembru 2006 dwar ir-reġistrazzjoni, il-valutazzjoni, l-awtorizzazzjoni u r-restrizzjoni ta’ sustanzi kimiċi (REACH), li jistabbilixxi Aġenzija Ewropea għas-Sustanzi Kimiċi, li jemenda d-Direttiva 1999/45/KE u li jħassar ir-Regolament (KEE) Nru 793/93 tal-Kunsill u r-Regolament (KE) Nru 1488/94 tal-Kummissjoni kif ukoll id-Direttiva 76/769/KEE tal-Kunsill u d-Direttivi 91/155/KEE, 93/67/KEE, 93/105/KE u 2000/21/KE tal-Kummissjoni, li magħhom setgħu ġew miżjudin addittivi jew sustanzi oħrajn, mikroplastiċi: partikoli solidi tal-plastik li huma iżgħar minn 5 mm u li mhumiex solubbli fl-ilma, 
polimeru li jokkorri b’mod naturali: polimeru li jokkorri b’mod naturali fl-ambjent u li l-istruttura kimika tiegħu ma ġietx mibdula jekk tkun ġiet soġġetta għal proċess jew trattament kimiku jew trasformazzjoni mineraloġika fiżika,
introduzzjoni fis-suq: kull darba li prodott isir disponibbli għad-distribuzzjoni, il-konsum jew l-użu fis-suq Żvediż fil-kors ta’ attività kummerċjali, għal ħlas jew mingħajr ħlas.

§ 4a[footnoteRef:5] Huwa pprojbit li jiġi introdott fis-suq prodott kożmetiku maħsub biex jitneħħa bit-tlaħliħ jew biex jinbeżaq ’il barra wara li jintuża fuq ir-ras, fix-xagħar, fil-membrani mukużi jew fis-snien, u jinkludi mikroplastiċi li jiżdiedu għat-tindif, it-tneħħija tal-qxur jew l-illustrar. [5:  Verżjoni preċedenti ta’§ 4 a, imħassra sal-2008:255.] 

Il-projbizzjoni ma tapplikax għall-prodotti kożmetiċi li jinkludu mikroplastiċi li jikkonsistu biss minn polimeri li jokkorru b’mod naturali. 

§ 4b[footnoteRef:6]  [6:  Verżjoni preċedenti ta’ § 4b,imħassra sal-2008:255.] 

L-Aġenzija Żvediża tas-Sustanzi Kimiċi tista’ tinnotifika regolamenti dwar eżenzjonijiet jew, f’każijiet individwali, tagħti eżenzjoni mill-projbizzjoni fl-§ 4a għall-prodotti kożmetiċi li jinkludu mikroplastiċi, li  
1. jiġu mmanifatturati bl-użu ta’ polimeri li jokkorru b’mod naturali bħala materja prima, u 
2. jinkisru malajr f’monomeri fl-ambjent akkwatiku u ma jikkostitwixxu l-ebda riskju għall-organiżmi akkwatiċi. 
Il-prodotti kożmetiċi li jinbiegħu legalment skont il-leġiżlazzjoni fi Stati Membri oħrajn tal-Unjoni Ewropea jew it-Turkija jew li jiġu mmanifatturati legalment fi Stat li jkun parti għall-Ftehim dwar iż-Żona Ekonomika Ewropea għandhom ikunu eżenti, bil-kundizzjoni li dan il-qafas regolatorju jipprovdi livell ekwivalenti ta’ protezzjoni.
§ 5[footnoteRef:7]  Il-prodotti kimiċi li jikkonsistu kompletament jew parzjalment minn klorur tal-metilen jew tetrakloretilen m’għandhomx jiġu kkummerċjalizzati jew trasferiti lill-konsumaturi għal użu individwali. [7:  L-aħħar kliem tal-2016:144.] 

L-Aġenzija Żvediża tas-Sustanzi Kimiċi tista’ toħroġ regolamenti li l-oġġetti li jkun fihom il-klorur tal-metilin jew it-tetrakloretilen m’għandhomx jiġu kkummerċjalizzati jew trasferiti lill-konsumaturi għal użu individwali.
Il-projbizzjoni fuq il-klorur tal-metilen tapplika biss jekk maprojbizzjoni ekwivalenti ma tkunx diġà tirriżulta mill-punt 59.1. tal-Anness XVII għar-Regolament (KE) Nru 1907/2006.
	
1. Din l-Ordinanza għandha tidħol fis-seħħ fl-1 ta’ Lulju 2018.
2. Minkejja l-projbizzjoni fl-§ 4a, l-istokkijiet eżistenti tal-prodotti kożmetiċi li ġew introdotti fis-suq legalment qabel l-1 ta’ Lulju 2018 għandhom jibqgħu disponibbli sal-aħħar ta’ Diċembru 2018. 



F’isem il-gvern

KAROLINA SKOG
Egon Abresparr
(Ministeru tal-Ambjent u l-Enerġija)

